
CONVENIO DE COLABORACION ENTRE A CONSELLERIA DE PROMOCION DO EMPREGO E
IGUALDADE E O CONCELLO DE FERROL PARA O MANTEMENTO DO CENTRO PARA A
ATENCION A MULLERES VIiTIMAS DE VIOLENCIA DE XENERO DEPENDENTE DO CONCELLO.

MEMORIA XUSTIFICATIVA

De conformidade co Decreto 123/2022, do 23 de xufio, polo que se establece a estrutura
organica da Conselleria de Promocién do Emprego e Igualdade (DOG, num. 130, do 8 de xullo), a
Secretaria Xeral da Igualdade, como 6rgano superior da Administracién autonémica en materia
de igualdade, correspdndelle, entre outras funcidéns, impulsar as actuaciéns conducentes &
promocién da igualdade e a eliminacion da discriminacién entre mulleres e homes, asi como &
eliminacion da violencia de xénero nos termos establecidos na Constituciéon, no Estatuto de
autonomia de Galicia, no Decreto lexislativo 2/2015, do 12 de febreiro, polo que se aproba o
texto refundido das disposicidns legais da Comunidade Auténoma de Galicia en materia de
igualdade, na Lei 11/2007, do 27 de xullo, galega para a prevencion e o tratamento integral da
violencia de xénero, e na demais lexislacion aplicable na materia.

A Lei organica 1/2004, de 28 de decembro, de medidas de proteccion integral contra a violencia
de xénero articula medidas dirixidas a reforzar os servizos sociais de informacion, atencion,
emerxencia, apoio e recuperacion integral, asi como o establecemento dun sistema para a
eficaz coordinacion dos servizos existentes a nivel municipal e autonédmico. Establece o dereito
das mulleres vitimas de violencia a servizos de atencion, de emerxencia, de apoio, de acollida e
de atencion integral. A organizacidén destes servizos por parte das Comunidades Auténomas e
Corporacions Locais responderd aos principios de atenciéon permanente, atencidn urxente,
especializacion de prestacions e multidisciplinariedade profesional.

A Lei 11/2007, do 27 de xullo, galega para a prevencion e o tratamento integral da violencia de
xénero, regula no seu artigo 48 a Rede galega de acollemento indicando que os centros de
acollida son recursos especializados residenciais e temporais que lles ofrecen acollemento,
atencidén e recuperacién as mulleres que sofren violencia de xénero e ds e aos menores ao seu
cargo que requiren un espazo de proteccién debido a situacién de indefensién ou risco causada
pola violencia de xénero e que garantiran un tratamento integral de atencién e/ou de
recuperacion, que abranga aspectos psicoldxicos, educativos, sociolaborais e xuridicos e
favoreza a normalizacién da situacion persoal das mulleres, da sua unidade familiar e a
superacion dos efectos da violencia.

O Concello de Ferrol é titular dunha casa de acollida para a atencion a mulleres vitimas de
violencia de xénero incluida na rede autonémica de centros de atencién a mulleres, segundo o

disposto na Orde do 1 de abril de 1997, pola que se regulan os requisitos especificos dos centros
de acollida para mulleres vitimas de malos tratos.

A Conselleria de Promocion do Emprego e Igualdade, continuando coa colaboracién
desenvolvida en anos anteriores estima conveniente asinar un convenio de colaboracién co
Concello de Ferrol para o mantemento do centro para a atencidn a mulleres vitimas de
violencia dependente do concello.

O obxecto do convenio é a colaboracién no financiamento dos gastos de persoal e gastos
correntes de funcionamento do centro municipal de atencién a mulleres vitimas de violencia de
xénero, comprometéndose o concello a manter o centro en funcionamento e a prestarlle a
estas mulleres un servizo integral de atencidn, emerxencia, apoio, acollida e recuperacién.

Para o financiamento das actividades obxecto do convenio a Conselleria de Promocién do
Emprego e Igualdade, a través da Secretaria Xeral da Igualdade, achegara a cantidade de 49.950
€ (corenta e nove mil novecentos cincuenta euros) con cargo a aplicacion orzamentaria
11.20.313D.460.0 (cédigo de proxecto 2015 00146).

A concesion directa da subvencién a través deste convenio efectuarase ao abeiro dos artigos
19.4.c) e 26 da Lei 9/2007, do 13 de xufio, de subvenciéns de Galicia, e o artigo 40 do Decreto
11/2009, do 8 de xaneiro, polo que se aproba o regulamento da Lei 9/2007, na que se prevé a
posibilidade de excepcionar do réxime ordinario de concorrencia competitiva en base ao
caracter singular das subvencidns e razons de interese publico, social e humanitario, sendo este
0 caso, e tendo en conta que que na nosa Comunidade Auténoma, actualmente, tan so6 hai en
funcionamento dous centros de acollida dependentes de concellos na provincia da Coruiia,
autorizados ao abeiro da Orde de 1 de abril de 1997 polo que se regulan os requisitos para a
autorizacién deste tipo de centros. O evidente interese social e humanitario da labor
desenvolvida por estes centros, levan & Conselleria de Promocién do Emprego e Igualdade, a
través da Secretaria Xeral da Igualdade, a establecer unha colaboracién o mais estreita posible,
con cada un dos concellos e as suas casas de acollida.

Polo exposto, estimase xustificada a utilizacion do instrumento do convenio para articular as
actuacions de referencia, quedando o devandito convenio féra do ambito de aplicacion da Lei
9/2017, do 8 de novembro, de contratos do sector publico, pola que se traspofien ao
ordenamento xuridico espafol as Directivas do Parlamento Europeo e do Consello 2014/23/UE y
2014/24/UE, do 26 de febreiro de 2014, con independencia de que, de acordo co previsto no
artigo 4 da devandita norma, lle sexan de aplicacién os principios desta Lei para resolver as
dubidas e lagoas que puidesen presentarse.

Para a tramitacién deste convenio, tense observado o cumprimento dos requisitos establecidos
na Lei 40/2015, do 1 de outubro, de réxime xuridico do sector publico.

En atencion ao exposto, e a fin de dar cumprimento ao preceptuado no artigo 15.2. da Lei
1/2016, de 18 de xaneiro, de transparencia e bo goberno, estimase xustificado o recurso &
sinatura do instrumento convencional que se pretende, con exclusién doutras figuras.

A secretaria xeral da Igualdade

Susana Lopez Abella

Data e hora: 11/05/2023 13:16:33

Cargo: Secretaria Xeral

